
ādilakṣmī

sumanasavandita sundari mādhavi candra sahōdari hēmamayē
munigaṇamaṇḍita mōkṣapradāyini mañjuḻabhāṣiṇi vēdanutē Á

paṅkajavāsini dēvasupūjita sadguṇavarṣiṇi śāntiyutē
jayajaya hē madhusūdana kāmini ādilakṣmi sadā pālaya

mām Á Á 1 Á Á
dhānyalakṣmī

ayi kalikalmaṣanāśini kāmini vaidikarūpiṇi vēdamayē
kṣīrasamudbhava maṅgaḻarūpiṇi mantranivāsini mantranutē Á

maṅgaḻadāyini ambujavāsini dēvagaṇāśrita pādayutē
jayajaya hē madhusūdana kāmini dhānyalakṣmi sadā pālaya

mām Á Á 2 Á Á
dhairyalakṣmī

jayavaravarṇini vaiṣṇavi bhārgavi mantrasvarūpiṇi mantramayē
suragaṇapūjita śīghraphalaprada jñānavikāsini śāstranutē Á

bhavabhayahāriṇi pāpavimōcani sādhujanāśrita pādayutē
jayajaya hē madhusūdana kāmini dhairyalakṣmi sadā pālaya

mām Á Á 3 Á Á
gajalakṣmī

jayajaya durgatināśini kāmini sarvaphalaprada śāstramayē
rathagaja turagapadādi samāvṛta parijanamaṇḍita lōkanutē Á

harihara brahma supūjita sēvita tāpanivāriṇi pādayutē
jayajaya hē madhusūdana kāmini gajalakṣmi rūpēṇa pālaya

mām Á Á 4 Á Á
santānalakṣmī

ayi khagavāhini mōhini cakriṇi rāgavivardhini jñānamayē
guṇagaṇavāridhi lōkahitaiṣiṇi svarasapta bhūṣita gānanutē Á

sakala surāsura dēvamunīśvara mānavavandita pādayutē
jayajaya hē madhusūdana kāmini santānalakṣmi tvaṃ pālaya

mām Á Á 5 Á Á
vijayalakṣmī

jaya kamalāsani sadgatidāyini jñānavikāsini gānamayē
anudinamarcita kuṅkumadhūsarabhūṣita vāsita vādyanutē Á

kanakadharāstuti vaibhava vandita śaṅkara dēśika mānya padē
jayajaya hē madhusūdana kāmini vijayalakṣmi sadā pālaya

mām Á Á 6 Á Á
vidyālakṣmī

praṇata surēśvari bhārati bhārgavi
śōkavināśini ratnamayē

maṇimayabhūṣita karṇavibhūṣaṇa
śāntisamāvṛta hāsyamukhē Á

navanidhidāyini kalimalahāriṇi

kāmita phalaprada hastayutē
jayajaya hē madhusūdana kāmini

vidyālakṣmi sadā pālaya mām Á Á 7 Á Á
dhanalakṣmī

dhimidhimi dhindhimi dhindhimi dhindhimi
dundubhi nāda supūrṇamayē

ghumaghuma ghuṅghuma ghuṅghuma ghuṅghuma
śaṅkhanināda suvādyanutē Á

vēdapurāṇētihāsa supūjita
vaidikamārga pradarśayutē

jayajaya hē madhusūdana kāmini
dhanalakṣmi rūpēṇa pālaya mām Á Á 8 Á Á

